
ҚАЗАҚСТАН РЕСПУБЛИКАСЫ

ҰЛТТЫҚ БАНКІ

ҚАРАҒАНДЫ ФИЛИАЛЫ 
П Р Е С С - Р Е Л И З № 37
2021 жылғы 13 желтоқсан
Қаржы нарығындағы жағдай туралы
1. Инфляция
Қарағанды облысы Статистика департаментінің ресми деректері бойынша 2021 жылғы қарашада алдыңғы аймен салыстырғанда тұтыну бағасының индексі 100,6%-ды құрады. Азық-түлік тауарларының бағасы 0,8%-ға өсті, азық-түлік емес тауарлар 1,0%-ға өсті, ақылы қызметтердің бағасы өзгерген жоқ.
2. Валюта нарығы 

2021 жылғы 1 қарашадағы жағдай бойынша облыста 168 айырбастау пункті жұмыс істейді, оның ішінде 132 – уәкілетті банк, 15 – уәкілетті ұйымдар және 21 – «Қазпочта» АҚ.

2021 жылы қазанда АҚШ долларын сатып алу көлемі 14 035,5 мың АҚШ долларын құрады, сату көлемі – 42 769,3 мың АҚШ долларын құрады. АҚШ долларын сатып алудың ең төменгі бағамы 419,8 теңгені, сату – 424,6 теңгені және АҚШ долларын сатып алудың ең жоғарғы бағамы 429,0 теңгені, сату – 432,5 теңгені құрады. 

2021 жылы қазанда Еуроны сатып алу көлемі 2 321,9 мың Еуроны құрады, сату көлемі – 7 730,8 мың Еуроны құрады. Еуроны сатып алудың ең төменгі бағамы 486,0 теңгені, сату - 492,0 теңгені және Еуроны сатып алудың ең жоғарғы бағамы 499,0 теңгені, сату – 503,5 теңгені құрады.

2021 жылы қазанда ресей рублін сатып алу көлемі 151 538,3 мың ресей рублін құрады, сату көлемі – 1 053 205,7 мың ресей рублін құрады. Ресей рублін сатып алудың ең төменгі бағамы 5,38 теңгені, сату – 5,82 теңгені және ресей рублін сатып алудың ең жоғарғы бағамы – 6,14 теңгені, сату – 6,25 теңгені құрады. 

2021 жылы қазанда АҚШ долларын сатып алудың негізгі көлемі уәкілетті банктердің айырбастау пункттері арқылы өтеді, бұл АҚШ долларын сатып алудың жалпы көлемінің 63,3%-ын құрайды. 2021 жылы қыркүйекте АҚШ долларын сатудың басым бөлігі уәкілетті банктердің айырбастау пункттеріне келеді, бұл АҚШ долларын сатудың жалпы көлемінің 86,2%-ын құрайды.

3. Депозит нарығы 

2021 жылғы 1 қарашадағы  жағдай бойынша облыс бойынша депозиттер көлемі 1 133 365,1 млн. теңгені құрады, оның ішінде ұлттық валютада – 793 441,3 млн. теңге (депозиттер көлеміндегі үлес салмағы – 70,0%), шетел валютасында –339 923,8 млн. теңге (депозиттер көлеміндегі үлес салмағы – 30,0%). 2020 жылдың 1 қарашасымен салыстырғанда депозиттер көлемі 29,7%-ға өсті.
2020 жылдың 1 қарашасымен салыстырғанда жеке тұлғалардың салымдары 14,8%-ға өсті және 709 183,7 млн.теңгені құрады, оның ішінде халықтың ұлттық валютадағы салымдарының көлемі 24,7%-ға өсті және 540 405,3 млн. теңгені құрады, шетел валютасындағы салымдары 8,3%-ға азайды және 168 778,4 млн. теңгені құрады. 
2021 жылғы 1 қарашадағы жағдай бойынша заңды тұлғалардың салымдарының көлемі 2020 жылдың 1 қарашасымен салыстырғанда 65,6%-ға өсті және 424 181,4 млн. теңгені құрады, оның ішінде ұлттық валютада заңды тұлғалардың депозиттері 54,1%-ға өсті, шетел валютасында 85,9%-ға өсті.


2021 жылғы 1 қарашадағы жағдай бойынша депозиттердің жалпы көлеміндегі мерзімді депозиттердің үлесі 76,2%-ды немесе 863 848,0 млн. теңгені құрады.  
Мерзімді депозиттердің көлемі 2020 жылдың 1 қарашасымен салыстырғанда 25,1%-ға артты. Мерзімді депозиттер құрылымындағы ең үлкен үлес салмағы (45,7%) 3 айдан 1 жылға дейінгі депозиттерге тиесілі.

2021 жылғы 1 қарашадағы жағдай бойынша депозиттер бойынша орташа алынған сыйақы мөлшерлемесі тұтастай 6,3%-ды, теңгемен депозиттер бойынша – 8,3%-ды, еркін айырбасталатын және басқа валюталарда - 0,8%-ды құрады.
4. Кредит нарығы 

2021 жылы қазанда екінші деңгейдегі банктердің экономиканы кредиттеуінің жалпы көлемі 2020 жылдың қазанымен салыстырғанда 1,6 есеге өсті және 88 835,1 млн. теңгені құрады. 2021 жылы қазанда шағын кәсіпкерлік субъектілерін кредиттеу 2020 жылдың қазанымен салыстырғанда 3,0 есеге өсті, яғни 17 306,7 млн. теңгеге дейін, бұл экономикаға берілген кредиттердің жалпы көлемінің 19,5% - ын құрады.
2021 жылғы 1 қарашадағы жағдай бойынша, облыс бойынша екінші деңгейдегі банк филиалдарының кредиттік салымдарының сомасы 
897 520,3 млн.теңгені құрады, оның ішінде қысқа мерзімді берешектің үлесі 10,1% (90 523,6 млн. теңге), ұзақ мерзімді берешектің үлесі – 89,9% (806 996,7 млн. теңге).  
2021 жылғы 1 қарашадағы жағдай бойынша берілген қарыздардың жалпы құрылымында теңгемен берілген кредиттердің үлес салмағы 94,5% 
(848 124,0 млн.теңге), ЕАВ және БВТ-мен берілген кредиттердің үлес салмағы 5,5% - ды құрады (49 396,3 млн.теңге). 
2021 жылғы 1 қарашадағы жағдай бойынша облыстың банк жүйесінің пайыздық саясаты мынадай көрсеткіштермен сипатталды:

· ұлттық валютадағы қысқа мерзімді кредиттер бойынша орташа алынған сыйақы мөлшерлемесі 11,7%;

· ЕАВ -дағы қысқа мерзімді кредиттер бойынша – 3,7%;

· ұлттық валютадағы ұзақ мерзімді кредиттер бойынша орташа алынған сыйақы мөлшерлемесі 15,0 % құрады;

· ЕАВ-дағы ұзақ мерзімді кредиттер бойынша – 3,8% құрады.

